
kalipahakan a micudad

picudadan tu kuo-cung namuh saca kaku miasip tu cudad, makayda i
cudad makatapal tu lihalay atu sakasitinengan, sipakada i cudad makatepa tu
kanawlan atu sakasitineng, mahulak ku kaliwhan nu mita. manamuh kaku
atu sakalecad a cabay tayda miadih tu aasipan a cudad, tayda i kanamuhn a
tu-su-kun miadih tu kaydihan a cudad, tayda i patiyamay miadih tu
kanamuhan a cudad. u cudad idaw namin ku picidekan nu saneng a bangsis,
manamuh kaku a miadih tu cudad, mikapet tu cudad misanenk tu bangsis nu
cudadan.

u cudad mahida u ahebalay nu bayu yadah ku ilabuay nu
sakasitinengan, nai’ ku pihedekan tu ahebal, kanamuhan nu katuuday atayda
micumud miadih i cudacudadan, miadih tu cudad mahida kaku u adidi:ay a
tademaw , mahida i1 bayubayuan nu aemekan a likenlikenan ku adi:di’. adih
sa henay kaku tu cudad, mahida u makatepaay kaku tu sakaudip nu
natinengan a kawaw. tawya, ya misulitay tu cudad a tademaw u adingu nida
mahida u milaliday tu balucu’ aku, mapulung paini pawada tu katuuday a
cudad i kitakid.

u cudad itini i kaudipan nu maku, u caayay piliyas u sakapahay a cabay

nu maku. 1 kitakidan yadah ku masahicahicaay a cudadan, mi’dem tu
kaliwhan sakasitineng nu ngalay. yadah ku kaliwhan kakiliman nu maku tu
sakasitinengan i cudad, itini i kakungkuan nu cudad, mahida u miladayay
pacumud i takuwan tu sakanawlan i kitakidan, u nipisulitan tu sasulitan
mapaayaw kaku matineng a misulit, sakay syakayan tu sakayla tademaw a
nikasilahecian. micumud tina bangcalay a cudad, maales nu cuda ku lihalay
nu balucu’. makatepa satu malucekay a kamuan, lipahak satu ku balucu’,
nikahiniyan makaala aca kaku tu baluhay a sakasitinengan.

micudad yadah ku katinengan nu maku tu sakasitinengan, miahebal tu
nipiadih tu tuu’dan, sapicunus tu nika udip a kanawlan, u tada kalipahakan
ku mahiniay a kawaw. namusakamu tu ci baki aku “ ya sakasitineng nu
cudad u sakasiicelangan, ya cudad u tapangan nu sakasitinengan”, hinaasip
kaku tu cudad, u nipicudadan nu maku hina pawada’ kaku tu katuuday

musakamul.

